
PRAKTIKALDIKO KONTRATUA 

Kolektiboa:

– Kontratua hasi aurreko 5 urteetan lortutako titulazioa (edo aurreko 7 urteetan lortutakoa, baldin eta kontratua desgaitasunen
bat duen pertsona batekin egiten bada).

– Unibertsitateko titulua edo erdi- nahiz goi-mailako lanbide-heziketako titulua izatea, edo ofizialki baliokidetzat onartutako
tituluak, indarrean dagoen hezkuntza-sistema arautzen duten legeen arabera, edota profesionaltasun-ziurtagiria, 5/2002 Lege
Organikoan aurreikusitakoaren arabera; tituluok jarduera profesionalerako gaitu beharko dute.

Iraupena:

– Gutxieneko iraupena: 6 hilabete. 2 luzapen egiteko aukera izango da, gutxienez 6 hilabeteko iraupenarekin

– Gehienez 2 urte titulazio berberarekin, enpresa berean edo beste enpresa batean.

Jardunaldia:

– Osoa edo partziala.

Ordainsaria:

– Hitzarmenaren arabera: Lanpostu berbererako edo lanpostu baliokide baterako soldataren % 60 gutxienez lehen urtean eta
% 75 bigarren urtean, eta inoiz ez lanbide arteko gutxieneko soldata baino txikiagoa.

Oharrak:

– Enpresaburuak ziurtagiri bat emango du, iraupenaren eta kontratua amaitzerako bete beharreko lanpostuen eta egin beharreko
zeregin nagusien berri emanez.

– Kontratuan espresuki adieraziko dira langilearen titulazioa kontratuaren iraupena eta bete beharreko lanpostua.

– Probaldia gehienez hilabete izango da maila ertaineko langileentzat edo 1. zein 2. mailako profesionaltasun-ziurtagiria
dutenentzat, eta gehienez 2 hilabete goi-mailako titulua edo 3. mailako ziurtagiria dutenentzat.

Aplikatzen den araudia: 

– Urriaren 23ko 2/2015 Legegintzako Errege Dekretuaren 11.1 artikulua.  −     35/2010 Legea, irailaren 17koa. 

– 488/1998 Errege Dekretua, martxoaren 27koa.

– 3/2006 Errege Dekretua, urtarrilaren 27koa.

       −     3/2012 Legea, uztailaren 6koa.

LANBIDE-ENPRESEI ZERBITZUAK
Artikulu honek dakartzan ondorioetarako, ez da titulazio berdintzat hartuko unibertsitate-ikasketei dagozkien graduak, masterrak eta, halakorik baldin badago, doktoretzak, salbu langileek dagokion goi-mailako titulua dutenean praktikak egiteko lehenengo kontratua egiten dutenerako.

LANBIDE-ENPRESEI ZERBITZUAK
1. Praktikaldiko lan-kontratuak unibertsitateko titulua daukatenekin, erdi-mailako edo goi-mailako lanbide-heziketako titulua daukatenekin, edo ofizialki baliokidetzat onartutako tituluak dauzkatenekin egin daitezke, indarrean dagoen hezkuntza-sistema arautzen duten legeen arabera, edo lanbide-egiaztagiria daukatenekin, Kualifikazioei eta Lanbide Heziketari buruzko Lege Organikoaren arabera (ekainaren 19ko 5/2002), lanerako gaitasuna ematen duten heinean, ikasketok amaitu eta hurrengo bost urteetan; edo hurrengo zazpi urteetan, kontratua desgaitasuna duen langile batekin egiten bada. Hona bete behar diren arauak:

a) Egindako ikasketen edo prestakuntzaren mailari egokitutako praktika profesionala lortzeko bidea eman behar du lanpostuak. Estatu mailako eremu sektorialeko edo, halakorik ezean, lurralde-eremu txikiagorako hitzarmen kolektibo sektorialen bidez, kontratu hori zein lanpostu edo lanbide-taldetan erabil daitekeen zehaztu ahal izango da.

b) Kontratuaren iraupena ezin da izan sei hilabetetik beherakoa, ez eta bi urtetik gorakoa ere. Muga horien barruan, kontratuaren iraupena zehaztu dezakete Estatuko eremu sektorialeko hitzarmen kolektiboek eta, halakorik egon ezean, eremu apalagoko hitzarmen kolektibo sektorialek, kontuan hartuta sektorearen ezaugarriak eta egin beharreko praktikak zeintzuk diren.
Kontratuaren iraupenaren zenbaketa eten egingo da aldi baterako ezintasuna, haurdunaldiko arriskua, amatasuna, adopzioa, adopzio aurreko zaintza edo harrera, edoskitzaroko arriskua edota aitatasuna gertatzean.

c) Titulu edo profesionaltasun-ziurtagiri bakarra dela bide, ezein langile egon ahal izango da bi urtetik gora, enpresa bakarrean edo gehiagotan, praktikako kontratuarekin.

Titulu edo profesionaltasun-ziurtagiri desberdinak erabili arren ere, praktiketan kontratatutako langileak bi urtez hartu ahal izango dituzte, gehienez ere, enpresa bateko lanpostu jakin batean aritzeko.

Artikulu honek dakartzan ondorioetarako, ez da titulazio berdintzat hartuko unibertsitate-ikasketei dagozkien graduak, masterrak eta, halakorik baldin badago, doktoretzak, salbu langileek dagokion goi-mailako titulua dutenean praktikak egiteko lehenengo kontratua egiten dutenerako.

d) Hitzarmen kolektiboetan bestelakorik xedatu ezik, probaldia ezin izango da izan hilabetetik gorakoa, erdi-mailako titulua edo 1. edo 2. mailako profesionaltasun-egiaztagiria daukaten langileekin egindako praktikaldiko kontratuen kasuan; ez eta bi hilabetetik gorakoa, goi-mailako titulua edo 3. mailako profesionaltasun-egiaztagiria daukaten langileekin egindako praktikaldiko kontratuen kasuan.

e) Hitzarmen kolektiboan praktikaldiko langileentzat finkatutako soldata izango da langile horrek jaso behar duena. Baina hitzarmenik ez badago, kontratua indarrean dagoen lehenengo edo bigarren urtean, praktikaldiko langileak ezin izango du jaso lanpostu bera edo antzeko beste bat betetzen duen langilearentzat hitzarmenez finkatutako soldataren ehuneko hirurogei edo hirurogeita hamabost baino gutxiago, hurrenez hurren.

f) Kontratua amaitu eta gero, langileak enpresan jarraitzen badu, ezin izango da probaldi gehiagorik egin kontratatu berarekin, eta enpresako antzinatasunerako kontatuko zaio praktikaldiek iraundakoa.




